
Annotatsiya. Maqolada iqtisodiyotning qishloq xo‘jaligi sohasida meva-

sabzavotchilik klasterlarining ahamiyati, meva – sabzavot klasterlarini boshqarish 

mexanizmlarini takomillashtirish masalalari yoritilgan. Shuningdek, qishloq xo‘jaligi 

mahsulotlarini yetishtirish va ularni qayta ishlashga qaratilgan islohotlarni 

chuqurlashtirishda agrar siyosatini olib borilishining ahamiyati ko`rsatib o`tilgan. 

Meva-sabzavotchilik klasterlarini boshqarishdagi tashkiliy-iqtisodiy mehanizmlarini 

takomillashtirish masalalari ko`rsatilgan. 

Kalit so‘zlar.  Klaster, mintaqa, rivojlanish, ishlab chiqarish, qayta ishlash, meva 

– sabzavotchilik, jahon bozori, xorijiy tajriba, boshqaruv, tashkiliy iqtisodiy 

mexanizm. 

Аннотация.  В статье  рассматривается значение плодоовощных кластеров 

в сельскохозяйственном секторе экономики, вопросы совершенствования 

механизмов управления плодоовощными кластерами. Также указывается на 

важность проведения аграрной политики в углублении реформ, направленных на 

выращивание сельскохозяйственной продукции и ее переработку. Обозначены 

вопросы совершенствования организационно-экономических механизмов 

управления плодоовощеводческими кластерами. 

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                     Volume–26_Issue-4_April_2023 180 

Ключевые слова. Kластер, регион, разработка, производство, переработка, 

плодоовощеводство, мировой рынок, зарубежный опыт, управление, 

организационно-экономический механизм. 

Agrosanoat majmuining yetakchi tarmoqlaridan biri hisoblangan meva-

sabzavotchilikni rivojlantirish aholini sifatli oziq-ovqat mahsulotlari, sanoat 

korxonalarini esa xom-ashyo resurslariga bo‘lgan talabini uzluksiz qondirish 

imkoniyatini beradi. Qolaversa, O‘zbekiston meva-sabzavotchilik mahsulotlari 

yetishtirish uchun potensiali yuksak sanoat tovarlari ishlab chiqarish salohiyatiga ega 

mamlakatdir. Hozirgi  kunda  butun  dunyoda  hukm s urayotgan  pandemiya va 

karantin  sharoitida,  aholining oziq-ovqat mahsulotlariga bo‘lgan ehtiyoji 

kamaymasligi  uchun  meva-sabzavotchilik  tarmoqlarida  mahsulot  yetishtirish 

hajmini yanada oshirish, mavjud resurslardan samarali foydalanish muhim vazifa 

hisoblanadi. Bu borada esa O‘zbekiston Respublikasi Prezidentining 2019 yil 23 

oktyabrdagi PF-5853-sonli Farmoni asosida “O‘zbekiston Respublikasi qishloq 

xo‘jaligini rivojlantirishning 2020-2030 yillarga mo‘ljallangan Strategiyasi” qabul 

qilindi. Qabul qilingan  Strategiyaning  asosiy maqsadi qishloq xo‘jaligi va oziq-ovqat 

tarmog‘ining raqobatbardoshligini oshirishga qaratilgan islohotlarni yanada 

chuqurlashtirishda davlat siyosatini tubdan takomillashtirishga yo‘naltirilgan. Chunki 

yiliga 21  million tonnadan ziyod meva-sabzavot mahsulotlari etishtirilmoqda. Ammo 

mahsulotning qariyb 80 foizdan ortig‘i qayta ishlanmasdan qolmoqda. O‘tgan yili 12 

million 592 ming tonna sabzavot va kartoshka, 2 million 731 ming tonna meva, 1 

million 850 ming tonna poliz mahsulotlari, 1 million 556 ming tonna uzum va  boshqa 

mahsulotlari yetishtirildi. So‘nggi yillarda qariyb 100 ming gektarda mevali bog‘ va 

tokzorlar barpo etildi. Keyingi uch yilda 22 ming gektardan ziyod maydonda ilmiy 

asoslangan intensiv bog‘ tashkil qilindi. Seleksioner olimlar yaratgan iqlim 

sharoitimizga mos, qurg‘oqchilikka, kasallik va zararkunandalarga chidamli sabzavot, 

poliz ekinlari va kartoshkaning 170 dan ortiq navi, meva va rezavor ekinlar va 

uzumning 175 navi parvarishlanmoqda. Bunda paxta  maydonlari qisqarib, meva-

sabzavot, poliz va uzum etishtirishga ixtisoslashgan maydonlarning kengayishi muhim 

ahamiyat kasb etmoqda. Davlat statistika qo‘mitasi ma’lumotlariga ko‘ra, 2022 yilning 

yanvar-fevral oylarida O‘zbekiston 114 mln. dollarlik meva va sabzavotlar eksport 

qilgan. O‘zbekiston 2022 yilning dastlabki 2 oyida eng ko‘p meva va sabzavot 

mahsulotlarini eksport qilgan davlatlar: Qozog‘iston – 67,5 ming tonna, Rossiya – 29,5 

ming tonna, Xitoy – 16,6 ming tonna, Qirg‘iziston – 14 ming tonna, Afg‘oniston – 6,8 

ming tonna, Pokiston – 3,3 ming tonna, Ukraina – 3,3 ming tonna, Turkiya – 3,2 ming 

tonna, Eron – 2,5 ming tonna, Ozarbayjon – 2,4 ming tonna, Belarus Respublikasi – 

2,2 ming tonna, Birlashgan Arab Amirliklari– 1,4 ming tonna, Germaniya – 553 tonna, 

AQSH – 386 tonnani tashkil qilgan.  2022 yilning yanvar-iyul oylarida O‘zbekiston 

qiymati qariyb 550 million dollarga teng bo‘lgan 968 ming tonna meva va sabzavot 

eksport qildi. Ushbu ko‘rsatkich o‘tgan yilning mos davri bilan solishtirilganda, 127 

ming tonnaga ortgan. Jumladan,  quritilgan meva va rezavorlar – 22,3 ming tonna 

tonnani, sabzavotlar – 607 ming tonnani, karam – 130 ming tonnani, pomidor – 57,6 

ming tonnani, uzum – 23,2 ming tonnani,  mayiz – 41,4 ming tonnani,  eryong‘oq – 

12,3 ming tonnani,  tarvuz-qovun – 98,1 ming tonnani tashkil etgan. Ushbu sohani 

yanada rivojlantirishda rivojlangan davlatlar tajribasi  qishloq xo‘jaligini barqaror 

rivojlantirishning yo‘nalishlaridan biri sohada ishlab chiqarishning zamonaviy 

shakllarini, jumladan, mahsulot yetishtirishning klaster usulida tashkil etish 

mumkinligini ko‘rsatmoqda. Shu sababli meva-sabzavot klasterlarini  tashkil  etish va 

rivojlantirish meva-sabzavot mahsulotlari ishlab chiqarish hajmini oshirishning, 

tarmoq samaradorlik darajasini yuksaltirishning, sohani jadal va barqaror 

rivojlantirishning muhim strategik yo‘nalishi sifatida qaralmoqda. Klaster - biror 

turdagi mahsulotni ishlab chiqarishning texnologik zanjirida  ma’lum ixtisoslashuv va 

mehnat taqsimotiga ega hamda yagona maqsad yo‘lida uyushgan korxonalar tizimi 

tushuniladi. 2022 yil davomida O‘zbekiston Respublikasi hamda viloyatlarda jami 245 

ta meva-sabzavotchilik klasterlari faoliyat yuritib, ularga 179,5 ming gektar er 

maydonlari ajratib berilgan. Ushbu klasterlarda etishtirilayotgan meva-sabzavotlar  

15,3 ming nafar fermer xo‘jaliklari bilan 147,9 ming gektar yer maydonlarida meva-

sabzavot mahsulotlari yetishtirish bo‘yicha fyuʼchers shartnomasi asosida ish olib 

borilmoqda. Shuningdek, 62 ta  klasterlarda  quvvati  956,2 ming  tonna bo‘lgan qayta  

ishlash korxonalari,  32 ta klasterlarda quvvati  290,5 ming  tonna bo‘lgan mahsulotni 

saralash va qadoqlash,  23 ta  klasterlarda quvvati  230,5 ming  tonnalik mahsulotni  

quritish hamda 136 ta  klasterlarda  quvvati  360 ming  tonnalik  oddiy va muzlatkichli 

omborxonalar  faoliyat yuritmoqda. Shu bilan  tashkil qilingan Intensiv bog‘ va 

tokzorlar soni  24,5 ming gektar mahalliy, 10,8 ming gektar intensiv bog‘ 

va  25,6 ming gektar  tokzorlardan tashkil topgan. 2022 yilda klasterlarni 

rivojlantirishdagi investitsiya loyihalari qiymati  478 mlrd. so‘mlik 71 ta loyiha 

amalga oshirilishi rejalashtirilgan bo‘lib, 500 ga yaqin ish o’rinlari yaratildi. 

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                     Volume–26_Issue-4_April_2023 182 

Respublikamizda meva-sabzavotchilik klasterlarini tashkil etish sohani yangi 

rivojlanish bosqichiga olib chiquvchi omil sifatida e’tirof etilmoqda. Ishlab chiqarishni 

tashkil etishning yangi shakli sifatida yuzaga chiqayotgan meva-sabzavotchilik 

klasterlarida boshqarish tizimini takomillashtirish zarurati ham mavjud bo‘ladi. Meva-

sabzavotchilik klasterlariniing samarali faoliyat yuritishlari, yuqori pirovard 

natijalarga erishishi uchun, ularni boshqarish tizimining funksiyalari, vazifalari 

nimalardan iborat bo‘lishi lozim?, klaster ishtirokchilarining manfaatlari qanday 

uyg‘unlashtiriladi?, klaster bilan davlat o‘rtasidagi iqtisodiy munosabatlar qanday va 

qaysi mexanizmlar ustivorligida amalga oshiriladi?,  degan qator savollarga samarali 

yechim topish talab qilinadi. Bu o‘z navbatida qishloq xo‘jaligi, jumladan meva-

sabzavotchilikni rivojlantirishning strategiyasini ilmiy asoslashni talab qiladi. 

Qolaversa, mamlakat aholi sonining o‘sib borishi, oziq-ovqat xavfsizligini ta’minlash 

va mustahkamlash, tarmoqning eksport salohiyatini oshirish zarurati meva-sabzavot 

mahsulotlarini klaster usulida yetishtirishni yo‘lga qo‘yish va rivojlantirishni talab 

qiladi. Bu strategik vazifalar meva-sabzavotchilikda klaster tizimini shakllantirish va 

uni rivojlantirishga qaratilgan masalalarni yechimini topish borasidagi tadqiqotlar 

ko‘lamini kengaytirish maqsadga muvofiq ekanligini belgilab beradi. Bizning 

fikrimizcha, meva-sabzavotchilik klasterlarini tashkil etish va uni samarali boshqarish 

masalalarini takomillashtirish borasida quyidagi yo‘nalishlardagi vazifalarni belgilash 

va bajarish muhim ahamiyatga egadir:  

  - meva-sabzavotchilik klasterlari ishtirokchilarining manfaatlarini to‘liq 

inobatga oluvchi, ularni hamkorlikda rivojini ta’minlashga qaratilgan 

rag‘batlantiruvchi va klaster tizimida qo‘shilgan qiymatni oshirishga xizmat qiluvchi 

chora-tadbirlar dasturini ishlab chiqish;  

- meva-sabzavotchilik klasterlarini boshqarishning tashkiliy-iqtisodiy 

mexanizmlarini takomillashtirish;  

- meva-sabzavotchilik klasterlarini boshqarish kompaniyasi (bosh korxonasi)ning 

tarkibi, uning asosiy vazifalari va funksiyalari aniq belgilash;  

- meva-sabzavot klasterlari ishtirokchilari o‘rtasidagi shartnomaviy 

munosabatlarni takomillashtirish;  

- meva-sabzavotchilik klasterlarining davlat bilan iqtisodiy aloqalarini 

kengaytirish, xususan, soliq, kredit, bojxona, eksportni qo‘llab-quvvatlash 

mexanizmlarini takomillashtirish orqali amalga oshirishni talab etadi.  

Shu  bilan  birga  qishloq xo‘jaligida samarali boshqaruv tizimining tashkil etilishi 

ham klasterlarni rivojlantirish bilan bir qatorda, sohadagi mavjud kamchiliklarni to‘liq 

bartaraf etishga yordam beradi. Meva-sabzavotchilik klasterlarini boshqarishda muhim 

funksiyalaridan biri hisoblangan rejalashtirishning asosiy va eng muhim 

bosqichlaridan biri klasterlarning maqsadlarini tanlashdir. Shuni ta’kidlab o‘tish 

zarurki, klasterlar ko‘p bo‘g‘inli tizimlarda keng ifodalangan maqsadlarga ega 

bo‘ladilar. Meva-sabzavotchilik klasterlarining asosiy va umumiy maqsadi esa uning 

bajaradigan  vazifasi orqali belgilanadi. Uning vazifasida esa, meva-sabzavotchilik 

klasterining vaziyatini batafsil ifodalaydi hamda har bir tashkiliy bosqichlarda  o`z 

maqsadlari va strategiyalarga erishish yo‘llarini belgilab beradi. Klasterlarning 

maqsadlariga mos ravishda ularning tashkiliy tuzilmasi tuzilib, har bir meva-

sabzavotchilik klasterini ichki imkoniyatlaridan kelib chiqqan holda, o‘z tuzilmasini 

tuzadi va tuzilmadagi har bir bo‘lim va tarkiblari klaster maqsadini amalga oshirishga 

o‘z hissasini qo‘shadi. Umuman olganda, boshqaruv tuzilmasini zamonaviy shaklini 

ishlab chiqish hozirgi kundagi boshqaruvning asosiy mezonlaridan biri bo‘lib 

hisoblanadi. Meva-sabzavotchilik klasterlarini boshqarish mexanizmini 

takomillashtirishda tashkiliy-iqtisodiy jihatlariga ham alohida e’tibor qaratish lozim 

bo‘ladi. Shu boisdan, klasterlarning tashkiliy-iqtisodiy mexanizmlarini rivojlantirish 

quyidagi yo‘nalishlarda olib borilishi maqsadga muvofiqdir: -barcha ta’sir etuvchi 

omillarni aniqlash va ularning ta’sir doirasini aniq belgilash; klasterlar faoliyatini joriy 

va uzoq muddatlarga rejalashtirishni amalga oshirish, barcha ishtirokchilar  o‘rtasidagi 

eng maqbul iqtisodiy munosabatlarni o‘rnatish va bunda ularning to‘la xo‘jalik va 

huquqiy mustaqilligi saqlanib qolishiga erishish; -klaster  tarkibiga kiruvchi 

bo‘linmalar va tashkilotlar o‘rtasida o‘zaro hisob-kitoblarni to‘g‘ri yo‘lga qo‘yish va 

ularning huquq va majburiyatlari to‘liq inobatga olinib, davlat tomonidan  qo‘llab-

quvvatlash choralarini ko‘rish; meva-sabzavotchilik klasterlarni  rivojlanishini  

ta’minlash  uchun  o‘zaro samarali taqsimot  munosabatlarini o‘rnatish, daromadni  

taqsimlashda faqat klasterni rivojlantirish istiqbollarini hisobga olish, shu bilan 

birgalikda, klaster tarkibidagi iqtisodiy sub’ektlarning qiziqishlarini ham inobatga 

olish; meva-sabzavotchilik klasteridagi sub’ektlar o‘rtasidagi shartnomaviy 

munosabatlarni to‘g‘ri yo‘lga qo‘yish va bunda har bir tomonning qo‘shadigan 

hissasini va rivojlanish darajasini to‘liq hisobga olishdan iboratdir. Shu bilan bir 

qatorda, meva-sabzavotchilik  klasterlarini  boshqarishning   tashkiliy-iqtisodiy 

jihatlariga ham alohida e’tibor qaratish lozimligi ko‘rsatadi. Qolaversa, meva-

sabzavotchilik klasterlarining boshqaruv mexanizmini to‘g‘ri yo‘lga qo‘yishda o‘zaro 

hamkorlik munosabatlarni tashkil etish, har bir klaster ishtirokchilarining holatini 

baholash va rivojlanishini hisobga olish zarur bo‘ladi. Bu holatga erishish uchun 

quyidagi ishlarni amalga oshirilishini taqozo qiladi: mamlakat va viloyatdagi meva-

sabzavotchilik tarmog‘ining rivojlanishi holatini baholash va kelajakdagi holatiga 

erishish an’anasini hisobga olgan holda tashkil etish; klasterni tashkil etish maqsadini 

aniq belgilash va barcha qatnashchilar maqsadlarini shu asosiy maqsadga 

moslashtirish; har bir qatnashchining va umuman majmuaning rivojlanish modelini 

ishlab chiqish va undagi mezonlarni o‘rnatish; meva-sabzavotchilik tarmog‘idagi 

klasterlarning atrof-muhitga va ekologiyaga ta’sirini inobatga olish.  

Shuni hisobga olish kerakki, klaster faoliyatini  boshqarishning  tashkiliy-

iqtisodiy mexanizmlari ko‘proq meva-sabzavotlarni ishlab chiqarish, saqlash, qayta 

ishlash va sotishda ushbu mahsulotlar ishlab chiqaruvchilari o‘rtasidagi hamkorlikni 

rivojlantirishni samarali rag‘batlantirish zarurligini ko‘rsatmoqda. Bundan tashqari, 

O‘zbekistonda tashkil etilgan meva-sabzavotchilik  klasterlari  iqtisodiy jihatdan bir 

tarmoqli, ya`ni, bog‘dorchilik, uzumchilik, sabzavotchilik yoki issiqxona komplekslari 

yo‘nalishlaridan biri bo‘yicha ko‘proq ixtisoslashgan va ko‘p tarmoqli (bir nechta 

hududga ega) ixtisosliklarda faoliyat yuritmoqda. Meva-sabzavotchilik klasterlari 

faoliyati va ularni boshqarish mexanizmlarini shakllantirish asosan ikki asosiy 

yo‘nalishda amalga oshirilmoqda. 

- birinchi yo‘nalish – meva-sabzavot mahsulotlarini ishlab chiqarishdan 

sotishgacha bo‘lgan jarayonni mustaqil amalga oshiruvchi va ularni samarali 

boshqarishni amalga oshiradigan yagona yoki o‘zaro bog‘langan korxonalar guruhi 

doirasida meva-sabzavot mahsulotlarini ishlab chiqarish tashkil etilgan klasterlarni 

takomillashtirish; 

– ikkinchi yo‘nalish – qishloq xo‘jaligi ishlab chiqaruvchilariga qishloq xo‘jaligi 

ishlarini tashkil etish uchun ekinlar va avanslar beradigan hamda eksport qiluvchilar 

o‘rtasida kafolatlangan shartnomalar asosida kelishilgan narxlarda, ma`lum 

tamoyillarga asoslangan shartlar asosida mahsulot sotib oladigan qishloq xo‘jaligi 

ishlab chiqaruvchilari, qayta ishlash korxonalari, qayta ishlovchilar. meva-sabzavot 

mahsulotlari ishlab chiqarishni tashkil etish bo‘yicha klaster faoliyatining “urug‘lik-

ko‘chat yetishtirish-yig‘ish-saqlash-qayta ishlash-tashish- bozorga yetkazib berish” 

kabi klaster  faoliyatini  takomillashtirishdan iborat bo`ladi. 

Bundan tashqari, meva-sabzavotchilik klasterlarini boshqarish innovatsion 

texnologiyalar va texnologik aloqalarga ham bog`liq holda amalga oshiriladi. 

Klasterlarning  tashkiliy  shaklining  mezonlari sifatida  quyidagi  xususiyatlarni   

ajratib ko'rsatish  mumkin: 

   • birinchidan, ularning tuzilishi, munosabatlarning mavjudligi va o'zaro 

ta'sirlarning kuchliligi (zaif, o'rta, kuchli va juda kuchli); 

   • ikkinchidan,  innovatsion  texnologiyalarni  qo‘llash  va  ulardan  foydalanish 

hamda  yaqin  texnologik  aloqalarning  mavjudligi; 

   • uchinchidan, klasterlar o'zini - o'zi boshqaradigan va asosan o'zini - o'zi tashkil 

etuvchi iqtisodiy shaklda bo‘lishidan iboratdir. 

Meva-sabzavotchilik klasterlarida o'zini- o'zi boshqarish va o'zini- o'zi tashkil 

etish muayyan iqtisodiy manfaatlarga asoslanadi. Bu manfaatlar mazmuni asosan 

innovatsion  texnologiyalar va ularning texnologik aloqalari bilan belgilanadi. 

Klasterlar ishini rivojlantirishda ushbu muammolarni hal qilishga qaratilgan zanjirli 

tadbirlar, klaster  subyektlari  uchun, shuningdek,  hududiy  va milliy  iqtisodiyot  

uchun qulaylik  va  imtiyozlar  yaratmoqda. Xususan,  rivojlangan  xorijiy  davlatlar  

tajribasini  o‘rganish  va  respublikamizda meva-sabzavotchilik tarmog‘ini 

rivojlantirish bo‘yicha  qabul qilingan  huquqiy- me’yoriy  asoslarini  o‘rganish muhim 

ahamiyat kasb etadi. Shu asosda meva-sabzavotchilik klasterlarini rivojlantirishda 

qishloq xo‘jaligini diversifikatsiya qilish, hududlarni tabiiy va iqlim sharoitiga 

moslashtirish; shart-sharoitlar, hosildorlik va meva-sabzavot ekinlarining eksport 

navlarini yetishtirish, shu bilan birga, arzon va raqobatbardosh mahsulotlarni 

yetishtirish, ularni saqlash, qayta ishlash va eksportga sotish jarayonlariga yangi 

texnologiyalarni joriy etish, yangi ish o‘rinlari yaratish, va ushbu jarayon 

ishtirokchilarining moliyaviy manfaatlarini rag‘batlantirish, sabzavot  va  mevalarni  

yetishtirish  va qayta ishlash jarayonlarini yaxlit tizim  sifatida  shakllantirish  

maqsadga  muvofiq  hisoblanadi. Zarur  hollarda atrof-muhitning  yaxshilanishiga  

ta’sirini  oshirish bo‘yicha tadbirlarni  tuzish ham ayni muddao bo‘ladi. 

